
Неделен преглед на пазарите на капитал 
25.03.2024- 29.03.2024 

 

ИНДЕКС ВРЕДНОСТ НЕДЕЛНА ПРОМЕНА YTD % 
S&P 500 5.254,35 0,4% 10,2% 

NASDAQ 16.379,46 -0,3% 9,1% 

DAX 18.492,49 1,6% 10,4% 

МБИ 10 7.067,13 1,6% 15,5% 

Nikkei 225 40.369,44 -1,3% 20,6% 

SHANGHAI COMPOSITE 3.041,30 -0,3% 2,2% 

Злато (фјучерс) 2.254,80 $ 4,4% 8,8% 

Нафта (Brent) 83,17 $ -2,6% 8,0% 

ОБВРЗНИЦИ ЦЕНА НЕДЕЛНА ПРОМЕНА YTD % 
US 10Y 98,34 0,1% -5,6% 

Germany 10Y 99,18 0,3% -5,2% 

MACEDO 2028 Y 86,77 -0,1% 0,4% 

ВАЛУТИ ВРЕДНОСТ НЕДЕЛНА ПРОМЕНА YTD % 

DXY 104,21 0,0% 3,1% 

EUR/USD 1,079 -0,1% -2,2% 

КБ ПУБЛИКУМ-ФОНДОВИ ЦЕНА НЕДЕЛНА ПРОМЕНА YTD % 

ПАРИЧЕН 137,7762 0,1% 0,6% 

ОБВРЗНИЦИ 147,5095 0,1% 1,8% 

БАЛАНСИРАН 201,5748 0,8% 6,4% 

МБИ10 298,4059 1,6% 13,7% 

АКЦИИ 111,0399 2,4% 7,4% 

ЗЛАТЕН 85,8431 6,9% 0,8% 

*Извор: Refinitiv; Македонска берза  

• САД 

Берзанските индекси остварија нови рекордни нивоа. Растот беше рамномерен помеѓу 

компаниите кои се дел од индексот, при што S&P500 (equal weighted) кој е пондериран 

просек со еднакви учества на сите компании се зголеми за 1,64%, додека пазарниот индекс 

имаше раст од 0,39%. Истовремено, компаниите со помала пазарна капитализација 

остварија поголем раст од оние со поголема пазарна капитализација. Индексот Russell 1000 

Value се зголеми за 1,79%. Неизвесноста од импликациите на рушењето на мостот кој го 

попречи пристапот до пристаништето во Балтимор како едно од најголемите пристаништа, 

не влијаеше значајно на движењето на пазарите. Во текот на неделата Министерството за 

трговија на САД објави зголемување на нарачките за трајни потрошни добра од 1,4% во 

февруари 2024 година. Продажбата на нови недвижнини се намали неочекувано, меѓутоа 

истовремено извештајот за продажби на постоечки недвижнини покажа раст. 

 

• Европа 

 

Индексите во Европа се зголемија во текот на неделата, пред празникот католички 

Велигден, со релативно мал обем на тргување. Индексот STOXX Europe 600 порасна за 

0,59% и достигна рекордно ниво. И покрај значителното успорување на економиите, 

индексите продолжија да растат. Приносите на европските државни обврзници се 

намалија, а ЕЦБ излезе со насока дека е можно намалување во јуни 2024 година, но во 

зависност од растот на платите. Велика Британија и официјално влезе во техничка рецесија, 

откако Државниот завод за статистика на Велика Британија го потврди намалувањето од 

0,3% во последниот квартал од 2024 година, што следи по намалувањето од 0,1% во третиот 

квартал до 2024 година. Во Германија, малопродажбата  се намали за 1,9% во февруари, 

што е најголемо намалување во последните 17 месеци. Во меѓувреме, водечки институти 

во Германија очекуваат раст на економијата од 0,1% за 2024 година, наспроти претходните 

очекувања од 1,3% раст за целата година. Високите каматни стапки, слабата глобална 

побарувачка и политичката неизвесност ја намалија веројатноста за силен раст и 

опоравување на економиите. Подобри податоци за економијата објави Шпанија, каде 

растот на малопродажбата за февруари изнесуваше 0,5%, после два- месечниот пад. 

Индустриските производни цени во Шпанија се намалија за 8,2% во последните 12 месеци, 

заклучно со февруари 2024 година, главно поради намалувањето на цените на енергијата. 

• Азија 

Индексите во Јапонија се намалија во текот на неделата. Фокусот на инвеститорите 

беше свртен кон силното намалување на вредноста на јенот. Јенот во однос на 

американскиот долар се тргуваше на околу 152 јени за долар, што е најниско во последните 

34 години. Нискиот јен е добар за компаниите со голема пазарна капитализација кои се 

извозно ориентирани. Приносот на јапонската 10 годишна државна обврзница се намали 

на 0,7% во четвртокот, од 0,74% на крајот на претходната недела. 

Индексите во Кина се намалија, поради падот на цените на недвижнините и стравот од 

проширување на кризата и на другите сектори. Индексот Shanghai Composite се намали за 

1,23%, а индексот CSI 300 ја заврши неделата за 0,68% пониско. Премиерот Ли најави 

државни мерки насочени кон поддршка на растот и развојот на секторите за биолошко 

производство, вештачка интелигенција, дигитална економија и обработка на податоци. 

Профитите на индустриските компании се зголемија за 10,2% годишно во февруари во 

однос на јануари, а за споредба со крајот од 2023 година имаа намалување од 2,3%. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



  КБ Публикум инвест АД Скопје 

 

Можности за инвестирање во наредниот период 

 

 

Во 2023 година, глобалниот економски раст успори, а макроекономскиот амбиент 

се влоши. Делумно тоа беше предизвикано од растот на цените на потрошните добра што 

ја намали куповна моќ на потрошувачите и предизвика пад на реалната потрошувачка. 

Централните банки ја продолжија борбата со инфлацијата и сеуште водат рестриктивна 

монетарна политика.  

 

Во ваков амбиент, цените на берзанските стоки почнаа да се намалуваат, но сеуште 

постои нагорен притисок врз цените со оглед на силниот пазар на труд и растот на цените 

на енергенсите. Во очекување на намалување на каматните стапки и избегнување на 

рецесијата, инвеститорите преферираа инвестирање во акции, обврзници, но и во 

циклични компании, особено во оние кои работат на проекти поврзани со вештачката 

интелигенција, електрични возила, виртуелна реалност и слично.  

 

Во овие услови, фондовите на КБ Публикум инвест АД Скопје нудат можност 

инвеститорите да остварат соодветен принос во новонастанатите трендови и промени.  

 

Имено, КБ Публикум- Балансиран и КБ Публикум- Обврзници се оптимални за 

поконзервативни инвеститори кои сакаат да остварат повисок принос од кеш фондовите 

и депозитите. За оние инвеститори кои очекуваат дека ќе има намалување на каматните 

стапки за поттикнување на економскиот раст, што поволно влијае врз растот на златото, 

фондот КБ Публикум- Златен е одлична можност, заеднo со фондот КБ Публикум- 

Обврзници како поконзервативна опција.  

 

Од друга страна, фондот КБ Публикум- Акции и КБ Публикум- МБИ10 нудат одлична 

можност за инвеститорите кои очекуваат дека ќе се избегне рецесија и ќе се 

стабилизираат монетарните политики на глобално ниво. За инвеститорите кои сакаат да 

заштедат на пократок период, максимум до 1 година, а воедно да остварат атрактивен 

принос, најповолен е фондот КБ Публикум- Паричен. 


